
 
Z A P I S N I K 

sa VI redovne Skupštine Udruženja poslodavaca Kantona Sarajevo, održane dana 

06.06.2024. godine (četvrtak) u 12:00 sati, u Hotelu Terme, ul. Hrasnička cesta br. 14, 

Sarajevo 

 

Sjednici su prisustvovali članovi UP KS: Eduard Jahjaefendić - TTO D.O.O., Dalida Deljković- 

Stefanović - LUTRIJA BIH, po ovlaštenju Edhema Pašukana, Muhamed Pilav - UNIPROMET 

D.O.O, Miralem Šabović - BBS, Nedeljka Bilić - KONZUM D.O.O., po ovlaštenju Nihada 

Imširovića, Samir Jusufović - BH TELECOM, Suhad Ećo - EĆO COMPANY D.O.O., Igor Baroš - 

BAROŠ D.O.O., Muhamed Žero - PRAKTIK D.O.O., Ismet Zubčević - BAUMIT, Enver Malagić - 

MALCOM D.O.O., Senada Merdžanović - COCA-COLA HBC BH D.O.O., Ismar Redžepagić - 

ENERGOINVEST, po ovlaštenju Bisere Hadžialjević, Adnan Hodžić - ASA CENTRAL OSIGURANJE, 

Faruk Hadžić - MOZZART BH PLAY CAZZINO, Jakub Čehić - IMTEC D.O.O., Safudin Čengić - 

CENTROTRANS D.D., Lejla Fetahović - AMKO KOMERC D.O.O., Sandra Bezdrob - NEXE BETON 

D.O.O., Sean Ćorović Sean - KLIPING BH D.O.O., Milan Tomas - BH POŠTA, po ovlaštenju Adisa 

Šehića, Elmir Ganić - PWC, po ovlaštenju Mubere Brković, Amar Hasković - DŽEKOS D.O.O., po 

ovlaštenju Džemala Haskovića, Hajrudin Oruč - METAL EXPORT UPRAVITELJ D.O.O., Ammar 

Gorčić - SARAJEVOSTAN, Adnan Smailbegović - WOODTEAM D.O.O. i Alija Budnjo - HOTELI 

ILIDŽA. 

Skupštini su prisustvovali i gosti: Adis Mešić, direktor Kantonalne uprave za inspekcijske 

poslove - Sarajevo, Mario Nenadić, direktor UP FBiH, Naser Idrizagić, Obrtnička komora 

Kantona Sarajevo, Almina Mašin-Suljagić, JU „Služba za zapošljavanje KS“, Denis Đogić, Sindikat 

BH Telecom, Senad Sadiković, Sindikat zdravstva Kantona Sarajevo, Željko Lončar, JU „Služba 

za zapošljavanje SBK“, Faruk Hadžić, SSST, Nedim Čelebić, SSST, Senada Salihović, Institut za 

razvoj preduniverzitetskog obrazovanja Kantona Sarajevo, Samir Kurtović, SSS BiH, Enver, 

Pobrić, Samostalni sindikat nafte i petrohemije FBiH, Šerif Isović, Porezna uprava FBiH. 

 

 

 

 

 

 



  

Skupštinu je otvorio predsjednik Skupštine UP KS, Muhamed Pilav i uputio uvodnu riječ 

dobrodošlice članovima Skupštine.  

Predsjednik je predložio sljedeći Dnevni red: 

DNEVNI RED 

 

1. Izbor verifikacione komisije (2 člana), zapisničara i ovjerivača zapisnika (2 člana); 

2. Razmatranje i usvajanje Zapisnika sa V redovne izborne Skupštine Udruženja poslodavaca 

Kantona Sarajevo; 

3. Razmatranje i usvajanje: 

a) Izvještaja o radu Upravnog odbora Udruženja poslodavaca Kantona Sarajevo za 2022/2023. 

godinu (izvjestilac: Suhad Ećo - predsjednik Upravnog odbora Udruženja poslodavaca 

Kantona Sarajevo) 

b) Izvještaja delegacije Ekonomsko - socijalnog vijeća Kantona Sarajevo za 2022/2023. godinu 

(izvjestilac: Safudin Čengić - potpredsjednik Ekonomsko - socijalnog vijeća za područje 

Kantona Sarajevo) 

c) Finansijskog izvještaja Udruženja poslodavaca Kantona Sarajevo za 2022/2023. godinu 

(izvjestilac: Suhad Ećo - predsjednik Upravnog odbora Udruženja poslodavaca Kantona 

Sarajevo) 

d) Finansijskog plana Udruženja poslodavaca Kantona Sarajevo za 2022/2024. godinu 

(izvjestilac: Suhad Ećo - predsjednik Upravnog odbora Udruženja poslodavaca Kantona 

Sarajevo) 

e) Programa rada Udruženja poslodavaca Kantona Sarajevo za 2024. godinu (izvjestilac: 

Suhad Ećo - predsjednik Upravnog odbora Udruženja poslodavaca Kantona Sarajevo) 

4. Tekuća pitanja. 

 

ZAKLJUČAK: Dnevni red jednoglasno je usvojen.  

 

 

 

 

 



 Prije nego što je počela rasprava po tačkama Dnevnog reda, predsjednik Skupštine UP KS pozvao 

je goste da se obrate:  

Dekan Fakulteta za ekonomiju Univerziteta SSST, Faruk Hadžić, koji je u svom govoru istakao 

značaj Udruženja poslodavaca Kantona Sarajevo i njegovu ulogu u reformama za poboljšanje 

poslovnog ambijenta. Osvrnuo se na izostanak obećanih reformi i velikim izazovima koji su pred 

poslodavcima. Naveo je da je hitno potrebna reforma poreskog sistema, jer se samo tada mogu 

očekivati nova zapošljavanja, te da je to nemoguće u postojećem fiskalnom okviru.  

Direktorica Instituta za razvoj preduniverzitetskog obrazovanja Kantona Sarajevo, Senada 

Salihović se zahvalila na pozivu i istakla važnost saradnje između obrazovnih institucija i 

Udruženja poslodavaca KS. Zajedničkim radom je moguće zadržati radnike i unaprijediti životni 

standard u našoj državi. 

Direktor kantonalne uprave za inspekcijske poslove - Sarajevo, Adis Mešić je ukazao na značaj 

saradnje između inspekcije i poslodavaca. U svom govoru je naveo da je samo zajedničkim 

snagama moguće urediti poslovni ambijent u Kantonu Sarajevo. 

Direktor Porezne uprave FBiH, Šerif Isović se zahvalio poreznim obveznicima na redovnom 

plaćanju poreznih obveza. Smatra da se u FBiH vodi pogrešna fiskalna politika. Predlagao je 

potpuno ukidanje doprinosa na teret poslodavaca, a da se uporedo svake godine povećava 

minimalna plaća. Međutim njegov prijedlog nikada nije prihvaćen. 

Predsjednik Samostalnog sindikata državnih službenika i namještenika u organima državne 

službe, Samir Kurtović se osvrnuo na izuzetnu saradnju Udruženja poslodavaca i sindikata, te na 

zaključene kolektivne ugovore. 

Predsjednik Obrtničke komore Kantona Sarajevo, Naser Idrizagić predstavio je rad Obrtničke 

komore i istakao neophodnost veće involviranosti u Udruženje poslodavaca KS. 

Nakon predsjednika Obrtničke komore Kantona Sarajevo skupu se obratio i predsjednik 

Udruženja poslodavaca u FBiH. U svom govoru predstavio je aktivnosti Udruženja poslodavaca 

u FBiH iz proteklog perioda. 

Nakon govora predsjednika Smailbegovića, predsjednik Skupštine UP KS je započeo raspravu po 

tačkama Dnevnog reda. 

 

 

 



 RASPRAVA PO TAČKAMA DNEVNOG REDA: 

TAČKA 1. IZBOR VERIFIKACIONE KOMISIJE (2 ČLANA), ZAPISNIČARA I OVJERIVAČA ZAPISNIKA 

(2 ČLANA) 

Za članove komisije predložene su  Aida Sirbubalo i Vedrana Živković. Zadatak komisije je da 

prema listi prisutnih utvrdi da li ima potreban kvorum za rad. 

Obzirom da nije bilo novih prijedloga donesen je sljedeći: 

ZAKLJUČAK: Prijedlog da Aida Sirbubalo i Vedrana Živković budu članovi verifikacione 

komisije usvojen je jednoglasno. 

Predsjednik Skupštine UP KS je zamolio verifikacionu komisiju da izvjesti Skupštinu koliko 

prisutnih delegata ima na Skupštini.  

Prema izvješću verifikacione komisije predsjednik Skupštine je konstatovao da je na Skupštini 

prisutno 27 delegata. 

U skladu sa članom 27. Statuta Udruženja poslodavaca KS predsjedavajući je konstatovao da 

postoji kvorum za rad i da Skupština može punovažno odlučivati. 

Predsjednik Skupštine je predložio da zapisničar bude Jasmina Muratović, a ovjerivači Zapisnika 

Suhad Ećo i Igor Baroš. 

Obzirom da nije bilo novih prijedloga donesen je sljedeći:  

 

ZAKLJUČAK: Prijedlog da zapisničar bude Jasmina Muratović, a ovjerivači Zapisnika Suhad 

Ećo i Igor Baroš usvojen je jednoglasno.  

 

TAČKA 2. RAZMATRANJE I USVAJANJE ZAPISNIKA SA V REDOVNE IZBORNE SKUPŠTINE 

UDRUŽENJA POSLODAVACA KANTONA SARAJEVO  

Predsjednik Skupštine UP KS kontatovao je da su svi dobili Zapisnik u materijalima i stavio isti 

na glasanje. 

Obzirom da nije bilo primjedbi donesen je sljedeći 

ZAKLJUČAK: Zapisnik sa V redovne izborne Skupštine Udruženja poslodavaca Kantona 

Sarajevo usvojen je jednoglasno.  

 

 



 TAČKA 3. RAZMATRANJE I USVAJANJE: 

a) Izvještaja o radu Upravnog odbora Udruženja poslodavaca Kantona Sarajevo za 2022/2023. 

godinu (izvjestilac: Suhad Ećo - predsjednik Upravnog odbora Udruženja poslodavaca 

Kantona Sarajevo) 

b) Izvještaja delegacije Ekonomsko - socijalnog vijeća Kantona Sarajevo za 2022/2023. godinu 

(izvjestilac: Safudin Čengić - potpredsjednik Ekonomsko - socijalnog vijeća za područje 

Kantona Sarajevo) 

c) Finansijskog izvještaja Udruženja poslodavaca Kantona Sarajevo za 2022/2023. godinu 

(izvjestilac: Suhad Ećo - predsjednik Upravnog odbora Udruženja poslodavaca Kantona 

Sarajevo) 

d) Finansijskog plana Udruženja poslodavaca Kantona Sarajevo za 2022/2024. godinu 

(izvjestilac: Suhad Ećo - predsjednik Upravnog odbora Udruženja poslodavaca Kantona 

Sarajevo) 

e) Programa rada Udruženja poslodavaca Kantona Sarajevo za 2024. godinu (izvjestilac: 

Suhad Ećo - predsjednik Upravnog odbora Udruženja poslodavaca Kantona Sarajevo) 

Predsjednik Skupštine UP KS je pozvao predsjednika Upravnog odbora UP KS Suhada Eću da 

izvjesti prisutne o podtačkama a), c), d) i e). 

Predsjednik Upravnog odbora UP KS Suhad Ećo prezentirao je Izvještaj o radu Upravnog odbora 

Udruženja poslodavaca Kantona Sarajevo za 2022/2023. godinu, kao i Finansijski izvještaj 

Udruženja poslodavaca Kantona Sarajevo za 2022/2023. godinu, Finansijski plan Udruženja 

poslodavaca Kantona Sarajevo za 2022/2024. godinu, te Program rada Udruženja poslodavaca 

Kantona Sarajevo za 2024. godinu. 

U svom izlaganju istakao je osnovne karakteristike i ulogu Udruženja poslodavaca KS. 

U periodu 2022 - 2023. godina održane su četiri redovne sjednice i jedna tematska sjednica 

Upravnog odbora Udruženja poslodavaca Kantona Sarajevo. Razmatrane su uvijek aktualne 

teme na sjednicama Upravnog odbora UP KS, rađena kvalitetna priprema i vođena 

konstruktivna diskusija članova UP KS, uvijek su dati adekvatni zaključci, te se pratila realizacija 

donesenih zaključaka. 

Također, članovi UO UP KS uvijek su bili dostupni sredstvima informisanja i davali adekvatan 

odgovor na svako pitanje, te imali korektan odnos sa medijima.  

Najvažnije aktivnosti u proteklom periodu: 

➢ Pripremljeni i upućeni amandmani na Nacrt Zakona o javno-privatnom partnerstvu 

➢ Pripremljeni i upućeni amandmani na Prijedlog Zakona o komunalnim taksama 

➢ Razmatran Program rada Kantonalne uprave za inspekcijske poslove Kantona Sarajevo 



 za 2023. godinu 

➢ Učešće u konsultacijama za Prednacrt Zakona o dualnom obrazovanju 

➢ Upućen zahtjev za usklađivanje Zakona o komunalnim djelatnostima i Odluke o cijeni 

komunalnih usluga iz segmenta zajedničke komunalne potrošnje 

➢ Upućeno više zahtjeva za izmjenu Pravilnika o djelatnostima obaveznih članova 

Turističke zajednice Kantona Sarajevo (turistička taksa) 

➢ Održani sastanci na temu rješavanja gorućih problema sa kojima se susreću poslodavci 

Kantona Sarajevo - nedostatak radne snage 

➢ Dostavljena lista deficitarnih i suficitarnih zanimanja 3. i 4. stepena stručne spreme u 

Kantonu Sarajevo 

➢ Upućena inicijativa za donošenje Zakona o Ekonomsko-socijalnom vijeću za područje 

Kantona Sarajevo 

➢ Održana tematska sjednica sa Vladom Kantona Sarajevo „Razgovor sa premijerom i 

članovima Vlade Kantona Sarajevo o prioritetnim aktivnostima vezanim za privredu u 

Kantonu Sarajevo“ 

➢ U toku je aktivnost za potpisivanje Protokola o saradnji između Udruženja poslodavaca 

Kantona Sarajevo i JU „Služba za zapošljavanje Kantona Sarajevo“ 

➢ Brojni sastanci sa: premijerom Kantona Sarajevo, Ministarstvom privrede Kantona 

Sarajevo, Ministarstvom za rad, socijalnu politiku, raseljena lica i izbjeglice Kantona 

Sarajevo, Ministarstvom za odgoj i obrazovanje Kantona Sarajevo, Ministarstvom za 

nauku, visoko obrazovanje i mlade, Ministarstvom komunalne privrede, infrastrukture, 

prostornog uređenja, građenja i zaštite okoliša, Ministarstvom finansija Kantona 

Sarajevo, Službom za zapošljavanje Kantona Sarajevo. 

U cilju stvaranja povoljnog poslovnog ambijenta održano je niz sastanaka i imenovani su 

predstavnici u razne timove i radne grupe: 

- Imenovanje dva člana UP KS u Savjet ministarstva za visoko obrazovanje Kantona 

Sarajevo 

- Imenovanje predstavnika UP KS za izmjene Zakona o komunalnoj čistoći 

- Imenovanje predstavnika UP KS u Koordinaciono tijelo s ciljem kreiranja upisne politike 

i unapređenja srednjeg stručnog obrazovanja općenito 

- Imenovanje predstavnika u Radnu grupu za utvrđivanje cijena odvoza otpada  

- Imenovanje predstavnika u Radnu grupu za analizu teksta Nacrta zakona o dualnom 

obrazovanju 

- Članstvo u Komisiji za izradu Zakona o visokom obrazovanju KS 

- Imenovanje predstavnika u Radnu grupu za izradu Zakona o komunalnim taksama 

 

 



 Finansijsko poslovanje Udruženja poslodavaca KS odnosi se isključivo na troškove mjesečne 

provizije banke. Krajnji saldo na transakcijskom računu Udruženja poslodavaca Kantona Sarajevo 

na dan 31.12.2023. godine iznosi 1471,05 KM. Rashodi se odnose isključivo na troškove mjesečne 

provizije banke i računovodstvene usluge u ukupnom iznosu od 451,00 KM. 

Što se tiče Finansijskog plana Udruženja poslodavaca KS on je urađen na osnovu definisanih 

aktivnosti u Programu rada i procjene poznatih prihoda (trenutna raspoloživa sredstva na računu 

UP KS) i rashoda na bazi poznatih informacija u trenutku izrade istog. Povećanje rashoda za 

planirani period odnose se na troškove naknade vođenja računa. Obzirom da se svi prihodi od 

članarine uplaćuju na bankovni račun UP FBiH, UP FBiH će snositi sve troškove rada UP KS, kao 

što su troškovi najma prostora, režijski troškovi, plaće i naknade za rad osoba koje su angažovane 

za rad UP KS i slično. 

Program rada Udruženja poslodavaca Kantona Sarajevo za 2024. godinu bit će usmjeren na: 

➢ Unapređenje sistema obrazovanja 

➢ Reforma tržišta rada i pitanja zapošljavanja 

➢ Aktivnosti za ukidanje/smanjenje parafiskalnih nameta u Kantonu Sarajevo 

➢ Aktivnosti na otklanjanju diskriminicije naplate računa Javnih komunalnih preduzeća od 

realnog sektora (KJKP RAD, VODOVOD I KANALIZACIJA, SARAJEVO GAS, JP 

ELEKTROPRIVREDA BIH) 

➢ Inicirati i agitovati izmjene određenih zakonskih rješenja kao okvira kvalitetnijem 

ekonomskom okruženju, ravnopravnosti tržišne utakmice te posljedično i učinkovitijeg i 

svrsishodnijeg djelovanja inspekcijskih organa 

➢ Aktivnosti na donošenju Zakona o dualnom obrazovanju u Kantonu Sarajevo 

➢ Aktivnosti na donošenju Zakona o ekonomsko-socijalnom vijeću za područje Kantona 

Sarajevo 

➢ Udruženje poslodavaca Kantona Sarajevo insistirat će na kontinuiranim sastancima sa 

Vladom Kantona Sarajevo 

➢ Organiziranje sarajevskog velesajma. 

Naglasio je da će se u Programu rada za naredni period uvrstiti i inicijativa člana UO UP KS, 

gospodina Muhameda Žere - Program podrške socijalnim i drugim mjerama za jačanje položaja 

radnika i mladih u Kantonu Sarajevo, ali da se neće otvarati rasprava, nego će se u narednom 

periodu organizirati tematska sjednica Upravnog odbora UP KS na ovu temu. 

 

 

 



 Nakon izlaganja predsjednika Upravnog odbora UP KS, predsjednik Skupštine UP KS pozvao je 

Safudina Čengića, potpredsjednika Ekonomsko - socijalnog vijeća za područje Kantona Sarajevo  

da prezentira Izvještaj delegacije Ekonomsko - socijalnog vijeća Kantona Sarajevo za 2022/2023. 

godinu. Safudin Čengić je napomenuto da Ekonomsko-socijalno vijeće za područje Kantona 

Sarajevo nije završilo izvještaj za 2023. godinu, ali da će on usmeno izvjesitit o radu u tom periodu. 

U svom izlaganju, Safudin Čengić istakao je sljedeće: 

- Rad Ekonomsko-socijalnog vijeća za područje Kantona Sarajevo zasniva se na Sporazumu o 

osnivanju Ekonomsko-socijalnog vijeća za područje Kantona Sarajevo. 

- Ekonomsko-socijalno vijeće KS jedan je od instrumenata gdje Udruženje poslodavaca KS može 

uticati i utiče na veliki broj zakona i podzakonskih akata koji su od interesa za poslodavce. Možemo 

s pravom reći da su tokom proteklih godina skoro svi zakoni od interesa za poslodavce, prije 

upućivanja u skupštinsku proceduru dobili mišljenje socijalnih partnera i bili razmatrani na 

Dnevnom redu sjednice ESV-a. 

- Ekonomsko-socijalno vijeće za područje Kantona Sarajevo, u izvještajnom periodu, održalo je 

dostignuti visoki stepen odgovornosti i međusobno uvažavanje socijalnih partnera, te dostignuti 

napredak u socijalnom dijalogu, kao i pozitivan ambijent u radu. 

- Članovi delegacije poslodavaca unutar Ekonomsko socijalnog vijeća za područje Kantona 

Sarajevo iskazali su profesionalan i odgovoran pristup preuzetim obavezama i svojim prisustvom 

i konstruktivnim prijedlozima i diskusija doprinijeli uspješnom radu ovoga, za poslodavce, važnog 

organa. 

- Na dnevnom redu sjednica Ekonomsko-socijalnog vijeća za područje Kantona Sarajevo, pored 

zapisnika, razmatrani su zakoni, izvještaji, informacije, inicijative i dr. 

Održana je i Tematska sjednica i to: ,,STEČAJ JE NAŠA ŠANSA ILI PROPAST - STANJE U KANTONU 

SARAJEVO“ 

Obzirom da nije bilo primjedbi i rasprave, doneseni su sljedeći: 

ZAKLJUČCI:  

1. Izvještaj o radu Upravnog odbora Udruženja poslodavaca Kantona Sarajevo za 2022/2023. 

godinu usvojen je jednoglasno. 

2. Izvještaj delegacije Ekonomsko - socijalnog vijeća Kantona Sarajevo za 2022/2023. godinu 

usvojen je jednoglasno. 

3. Finansijski izvještaj Udruženja poslodavaca Kantona Sarajevo za 2022/2023. godinu usvojen 

je jednoglasno. 



 4. Finansijski plan Udruženja poslodavaca Kantona Sarajevo za 2022/2024. godinu usvojen je 

jednoglasno. 

5. Program rada Udruženja poslodavaca Kantona Sarajevo za 2024. godinu usvojen je 

jednoglasno. 

TAČKA 4. RAZNO 
 
Po ovoj tačci dnevnog reda nije bilo diskusije. 
 
 
 
 
Sjednica je završena u 14:00 časova. 

    
 
 
 
Zapisnik sačinila 
 
Jasmina Muratović 
 
 
 Ovjerivači Zapisnika                                                                            Predsjednik Skupštine                                                
                                                                                                                        Muhamed Pilav 
 Suhad Ećo                                                                                      
  
 
 Igor Baroš 

